
--------------------------------------------------------------------------------------------------------------
«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքի 2.1-ին հոդվածի 2-րդ մասին համա​պատասխան՝ Հայաստանի Հանրապետության կառավարությունը    ո ր ո շ ու մ     է.
1. Հաuտատել Հայաստանի Հանրապետության ֆինանսների նախարարության աշխատակազմի աուդիտորական գործունեության հսկողության տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը` համաձայն հավելվածի:

2. Հայաստանի Հանրապետության ֆինանսների նախարարին` սույն որոշումն ուժի մեջ մտնելուց հետո 10 օրյա ժամկետում, սույն որոշման 1-ին կետով հաստատված Հայաստանի Հանրապետության ֆինանսների նախարարության աշխատա​կազմի աուդիտորական գործունեության հսկողության տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրի հիման վրա հաստատել Հայաս​​տանի Հանրապետության ֆինանսների նախարարության աշխատա​կազ​​​մի աու​դիտորական գործունեության հսկողու​թյան տեսչության կողմից ստուգման են​թա​​կա աուդիտ իրականացնող անձանց գործու​նեու​թյան ռիսկայնության հաշվարկման և գնահատման կարգը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հավելված 

     ՀՀ կառավարության 2013 թվականի






    ---------- -- -ի   N   - Ն որոշման
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ  ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ  ԱՈՒԴԻՏՈՐԱԿԱՆ ԳՈՐԾՈՒՆԵՈՒԹՅԱՆ ՀՍԿՈՂՈՒԹՅԱՆ  ՏԵՍՉՈՒԹՅԱՆ  ԿՈՂՄԻՑ  ԻՐԱԿԱՆԱՑՎՈՂ ՌԻՍԿԻ ՎՐԱ ՀԻՄՆՎԱԾ ՍՏՈՒԳՈՒՄՆԵՐԻ ՄԵԹՈԴԱԲԱՆՈՒԹՅՈՒՆԸ ԵՎ ՌԻՍԿԱՅՆՈՒԹՅՈՒՆԸ ՈՐՈՇՈՂ ՉԱՓԱՆԻՇՆԵՐԻ ԸՆԴՀԱՆՈՒՐ ՆԿԱՐԱԳԻՐԸ
1. Սույն իրավական ակտով կարգավորվում են աուդիտ իրականացնող անձանց կողմից <<Աուդիտորական գործունեության մասին>> Հայաստանի Հանրապետության օրենքի, աուդիտորական գործունեությանը վերաբերող նորմեր պարունակող այլ օրենքների, ՀՀ կառավարության որոշումների, ՀՀ կառավարության լիազորած պետական կառավարման  մարմնի ընդունած այլ իրավական ակտերի (այսուհետ` աուդիտորական գործունեության մասին նորմատիվ իրավական ակտեր) պայմանների ու պահանջների կատարման նկատ​մամբ Հայաստանի Հանրապետության ֆինանսների նախարարության աշխատակազմի աուդիտորական գործունեության հսկողու​թյան տեսչության (այսուհետ` տեսչություն) կողմից հսկողություն իրականացնելու նպատակով կազմակերպվող և անցկացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագրի հետ կապված հարաբերությունները:

2. Ռիuկի վրա հիմնված uտուգման ենթակա աուդիտ իրականացնող անձանց ընտրությունն իրականացվում է աուդիտորական գործունեության մասին նորմատիվ իրավական ակտերի պահանջները խախտելու համար պատաuխանատվության կիրառման անխուuափելիության, աուդիտ իրականացնող անձանց հավաuարության և uտուգման ենթակա աուդիտ իրականացնող անձանց  ընտրու​թյան արդարության uկզբունքների հիման վրա:

3. Աուդիտ իրականացնող անձանց ռիսկը նրանց գործունեության արդյունքում պետության և ֆիզիկական ու իրավաբանական անձանց գույքային շահերին վնաս հասցնելու հավանականությունն է` հաշվի առնելով այդ վնասի ծանրության աստիճանը:
4. Աուդիտ իրականացնող անձանց գործունեության ռիսկայնու​թյունը որոշող չափանիշներ են`
1) նախորդ տարվա արդյունքներով աուդիտի ենթարկված սուբյեկտների քանակը,

2) նախորդ տարվա արդյունքներով աուդիտորական ծառայությունների մատուցումից ստացված հասույթի տեսակարար կշիռը ընդհանուրի մեջ, 

3) աուդիտորական կազմակերպության հիմնադիրների կազմում աուդիտորների թիվը,

4) նախորդ տարվա արդյունքներով մատուցված աուդիտի դիմաց վճարի միջին չափը ըստ պայմանագրի (հազ. դրամ` առանց ԱԱՀ-ի),

5) նախորդ տարվա ընթացքում աուդիտորական կազմակերպությունում հիմնական աշխատող հանդիսացող  որակավորված աուդիտորների թիվը,

6) նախորդ տարվա ընթացքում աուդիտորական կազմակերպությունում համատեղությամբ աշխատող որակավորված աուդիտորների թիվը,

7) նախորդ տարվա արդյունքներով  աուդիտորական կազմակերպության մեկ աուդիտորին բաժին ընկնող աուդիտների թիվը,

8) նախորդ տարվա արդյունքներով աուդիտորական կազմակերպության կողմից պարտադիր աուդիտի ենթակա կազմակերպություններում անցկացված աուդիտների տեսակարար կշիռը ընդհանուրի մեջ,

9) նախորդ տարվա արդյունքներով աուդիտորական կազմակերպության կողմից ռիսկային համարվող ոլորտներում (շահումով խաղերի, վիճակախաղի կազմակերպիչներ, խաղատներ և շինարարություն) իրականացված աուդիտների տեսակարար կշիռը ընդհանուրի մեջ,

10) աուդիտորական գործունեության մասին նորմատիվ իրավական ակտերի պահանջների (բացառությամբ փողերի լվացման և ահաբեկչության ֆինանսավորման դեմ պայքարի բնագավառում օրենսդրության պահանջների) խախտումների քանակը` նախորդ երեք տարիների արդյունքներով,

11) աուդիտորական գործունեության մասին նորմատիվ իրավական ակտերի պահանջների (բացառությամբ փողերի լվացման և ահաբեկչության ֆինանսավորման դեմ պայքարի բնագավառում օրենսդրության պահանջների) խախտումների պարբերականությունը` նախորդ երեք տարիների արդյունքներով,

12) աուդիտորական գործունեության մասին նորմատիվ իրավական ակտերի պահանջների (բացառությամբ փողերի լվացման և ահաբեկչության ֆինանսավորման դեմ պայքարի բնագավառում օրենսդրության պահանջների) խախտումների վերացմանն ու տրված հանձնարարականների կատարմանն ուղղված գործողությունները` նախորդ երեք տարիների կտրվածքով,

13) աուդիտորական գործունեության մասին նորմատիվ իրավական ակտերի խախտումները շարունակելու կամ այդպիսի նոր խախտում թույլ տալու դեպքերի թիվը` նախորդ երեք տարիների արդյունքներով,

14) փողերի լվացման և ահաբեկչության ֆինանսավորման դեմ պայքարի բնագավառում օրենսդրության պահանջների խախտումների քանակը` նախորդ երեք տարիների արդյունքներով,

15) փողերի լվացման և ահաբեկչության ֆինանսավորման դեմ պայքարի բնագավառում օրենսդրության պահանջների խախտումների պարբերականությունը` նախորդ երեք տարիների արդյունքներով,

16) փողերի լվացման և ահաբեկչության ֆինանսավորման դեմ պայքարի բնագավառում օրենսդրության պահանջների խախտումների վերացմանն ու տրված հանձնարարականների կատարմանն ուղղված գործողությունները` նախորդ երեք տարիների կտրվածքով:>>:

5. Ռիuկի վրա հիմնված uտուգման ենթակա աուդիտ իրականացնող անձանց ընտրությունն իրականացնելու նպատակով աուդիտ իրականացնող անձինք uանդղակավորվում են ըuտ ռիuկայ​նության աuտիճանի: Ռիuկայնության աuտիճանը որոշվում է ռիuկայնությունը որոշող չափա​նիշների համար սահմանված բալային միավորների տեսակարար կշիռների հանրագումարով: Ըuտ ռիuկայնության աuտիճանի նվազման` ռիuկերի բալային միավորները դաuակարգվում են հետևյալ միջա​կայքերում` բարձր ռիuկայնության գոտի, միջին ռիuկայնության գոտի, ցածր ռիuկայնության գոտի: Եթե ռիuկայնությունը որոշող միավորների հանրագումարը մինչև 30 միավոր է, ապա համար​վում է, որ աուդիտ իրականացնող անձը գտնվում է ցածր ռիuկայնության գոտում: Եթե ռիuկայ​նությունը որոշող միավորների հանրագումարը գերազանցում է 30 միավորը, սակայն ցածր է 70 միավորից, ապա համարվում է, որ աուդիտ իրականացնող անձը գտնվում է միջին ռիuկայնության գոտում, իսկ եթե ռիuկայնությունը որոշող միավորների հանրագումարը գերազանցում է 70 միավորը, ապա համարվում է, որ աուդիտ իրականացնող անձը գտնվում է բարձր ռիuկայնության գոտում:

6. Սույն  իրավական ակտի 4-րդ կետով սահմանված աուդիտ իրականացնող անձանց գործունեության ռիսկայնությունը որոշող չափանիշների սահմանները, դրանց համար բալերի և տեսակարար կշիռների չափերը, բալերի և տեսակարար կշիռների բաշխումն ըստ ռիսկայնության միջակայքերի և դրանց հիման վրա ռիսկայնության աստիճանի հաշվարկման ու գնահատման կարգը սահմանվում է Հայաստանի Հանրապետության ֆինանսների նախարարի հրամանով:

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ
                          ՂԵԿԱՎԱՐ                                                             Դ. ՍԱՐԳՍՅԱՆ
ՏԵՂԵԿԱՆՔ - ՀԻՄՆԱՎՈՐՈւՄ
<<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ  ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ  ԱՈՒԴԻՏՈՐԱԿԱՆ ԳՈՐԾՈՒՆԵՈՒԹՅԱՆ ՀՍԿՈՂՈՒԹՅԱՆ  ՏԵՍՉՈՒԹՅԱՆ ԿՈՂՄԻՑ  ԻՐԱԿԱՆԱՑՎՈՂ ՌԻՍԿԻ ՎՐԱ ՀԻՄՆՎԱԾ ՍՏՈՒԳՈՒՄՆԵՐԻ ՄԵԹՈԴԱԲԱՆՈՒԹՅՈՒՆԸ ԵՎ ՌԻՍԿԱՅՆՈՒԹՅՈՒՆԸ ՈՐՈՇՈՂ ՉԱՓԱՆԻՇՆԵՐԻ ԸՆԴՀԱՆՈՒՐ ՆԿԱՐԱԳԻՐԸ ՀԱՍՏԱՏԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	Իրավական ակտի հիմնավորումը

	1.
	Անհրաժեշտությունը


	
	       Սույն որոշման ընդունումը պայմանավորված է 2011 թվականի հունիսի 23-ին ընդունված և նույն թվականի օգոստոսի 6-ին ուժի մեջ մտած <<Հայաստանի Հանրապետությունում ստուգումների կազմակերպման և անցկացման մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի ընդունմամբ: Նոր օրենքի համաձայն ստուգումների ենթակա տնտեսվարող սուբյեկտների ռիսկայնությունը որոշող չափանիշների ընդհանուր նկարագիրը հաստատում է ՀՀ կառավարությունը (<<Հայաստանի Հանրապե​տությունում ստուգումների կազմակերպման և անցկացման մասին>> ՀՀ օրենքի 2.1-ին հոդվածի 2-րդ մասի 1-ին կետի 2-րդ պարբերություն): Ներկայացվող որոշմամբ կարգավորվելու են ՀՀ ֆինանսների նախարարության աշխատակազմի աուդիտորական գործունեության հսկողության տեսչության կողմից անցկացվող ստուգումները, որոնք, որոշումն ընդունվելուց հետո, կանցկացվեն <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքի պահանջներին համապատասխան:

	2.
	Ընթացիկ իրավիճակը և խնդիրները

	
	     Մինչև սույն որոշման ընդունումը աուդիտ իրականացնող անձանց մոտ ստուգումները իրականացվում էին առանց նրանց գործունեության ռիսկայնությունը գնահատելու և տարանջատելու  ըստ ռիսկայնության խմբերի:

	3.
	Տվյալ բնագավառում իրականացվող քաղաքականությունը

	
	      Ներդնել ռիսկի վրա հիմնված ստուգումների համակարգ:

	4.
	Կարգավորման նպատակը և բնույթը

	
	      Ռիսկայնությունը որոշող չափանիշների սահմանումը նպատակ է հետապնդում ըստ դրանց գնահատման տնտեսվարող սուբյեկտներին դասակարգել` բարձր, միջին, ցածր ռիսկայնության խմբերի և ըստ այդ գնահատականների պլանավորել ու ներդնել ռիսկի վրա հիմնված ստուգումների համակարգ:

	5.
	Նախագծի մշակման գործընթացում ներգրավված ինստիտուտները և անձինք

	
	       Նախագծերը մշակվել են Հայաստանի Հանրապետության ֆինանսների նախարարության աշխատակազմի հաշվապահության և աուդիտի մեթոդաբանության վարչության կողմից:

	6.
	Ակնկալվող արդյունքը

	
	        ՀՀ ֆինանսների նախարարության աշխատակազմի աուդիտորական գործունեության հսկողության տեսչության կողմից ստուգումները կիրականացվեն <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքի պահանջներին համապատասխան, մասնավորապես, հաշվի առնելով ռիսկայնության աստիճանը` աուդիտ իրականացնող անձինք կդասակարգվեն ըստ ռիսկայնության աստիճանի, դրա համաձայն կկազմվի ստուգումների տարեկան ծրագիրը, ինչպես նաև դրա համաձայն կսահմանվեն աուդիտ իրականացնող անձանց մոտ իրականացվող ստուգումների տևողությունը և ուսումնասիրվող հարցերի շրջանակն ու խորությունը:

	7.
	Այլ տեղեկություններ (եթե այդպիսիք առկա են)

	
	


Տ Ե Ղ Ե Կ Ա Ն Ք
<<Հայաս​տանի Հանրապետության  ֆինանսների նախարարության աշխատակազմի աուդիտորական գործունեության հսկողության տեսչության կողմից իրականացվող ռիսկի հիման վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին>> Հայաս​տանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
<<Հայաս​տանի Հանրապետության ֆինանսների նախարարության աշխատա​կազմի աուդիտորական գործունեության հսկողության տեսչության կողմից իրակա​նացվող ռիսկի հիման վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին>> Հայաս​տանի Հան​րա​պե​տու​թյան կառավարության որոշման ընդունման կապակցությամբ այլ իրավական ակտերում փո​փո​խություններ կամ լրացումներ կատարելու անհրաժեշտություն չի առաջանում:

Ց Ա Ն Կ
Այն իրավական ակտերի, որոնց հիման վրա կամ որոնցից օգտվելով մշակվել է <<Հայաս​տանի Հանրապետության  ֆինանսների նախարարության աշխատակազմի աուդիտորական գործունեության հսկողության տեսչության կողմից իրականացվող ռիսկի հիման վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին>> Հայաս​տանի Հանրապետության կառավարության որոշման նախագիծը
1. <<Աուդիտորական գործունեության մասին>> ՀՀ օրենք,

2. <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենք,

3. <<Լիցենզավորման մասին>> ՀՀ օրենք,

4. <<Փողերի լվացման և ահաբեկչության ֆինանսավորման դեմ պայքարի մասին>> ՀՀ օրենք,

5. ՀՀ կառավարության 2012 թվականի հունվարի 26-ի <<Աուդիտ իրականացնող անձանց կողմից ներկայացվող եռամսյակային հաշվետվության ձևը, այն լրացնելու և ներկայացնելու կարգը հաստատելու և Հայաստանի Հանրապետության կառավարության 2005 թվականի փետրվարի 24-ի N 201-Ն որոշումն ուժը կորցրած ճանաչելու մասին>> N 82-Ն որոշում,

6. ՀՀ կառավարության 2011 թվականի դեկտեմբերի 22-ի <<Հայաստանի Հանրապետության ֆինանսների նախարարության աշխատակազմի լիցենզավորման պայմանների և պահանջների հսկողության տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայ​նությունը որոշող չափանիշների ընդհանուր նկարագիրը հաստատելու մասին>> N 1852-Ն որոշում:

Տ Ե Ղ Ե Կ Ա Ն Ք
<<Հայաս​տանի Հանրապետության  ֆինանսների նախարարության աշխատակազմի աուդիտորական գործունեության հսկողության տեսչության կողմից իրականացվող ռիսկի հիման վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին>> Հայաս​տանի Հանրապետության կառավարության որոշման ընդունման կապակցությամբ Հայաս​տանի Հանրապետության պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
<<Հայաս​տանի Հանրապետության ֆինանսների նախարարության աշխատակազմի աուդիտորական գործունեության հսկողության տեսչության կողմից իրականացվող ռիսկի հիման վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին>> Հայաս​տանի Հան​րա​պե​տու​թյան կառավարության որոշման ընդունման կապակ​ցությամբ Հայաս​տանի Հանրապետության պե​տական կամ տեղական ինքնա​կառավարման մարմնի բյուջեում ծախսերի և եկամուտների էա​կան ավելացում կամ նվազեցում տեղի չի ունենա:

ԱՄՓՈՓԱԹԵՐԹ
«Հայաստանի Հանրապետության ֆինանսների նախարարության աշխատակազմի աուդիտորական գործունեության հսկողության տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» Հայաստանի Հանրապետության կառավարության որոշման նախագծի մասին ՀՀ արդարադատության և ՀՀ էկոնոմիկայի նախարարություններից ստացված առաջարկությունների վերաբերյալ
	Հ/Հ
	Առաջարկության հեղինակը
	Առաջարկության բովանդակությունը
	Եզրակացություն

	1
	
	2
	3

	1. 
	ՀՀ արդարադատության նախարարություն
	<<Հայաս​տանի Հանրապետության ֆինանսների նախարարության աշխատակազմի աուդիտորական գործունեության հսկողության տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին>> ՀՀ կառավարության որոշման նախագծի  (այսուհետ` Նախագիծ) հավելվածի 1-ին կետում «փաստաթղթով սահմանվում են» բառերն անհրաժեշտ է փոխարինել «իրավական ակտով կարգավորվում են» բառերով, իսկ «նկարագիրը» բառը փոխարինել «նկարագրի հետ կապված հարաբերությունները» բառերով` համաձայն «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջի:
	Ընդունվել է: 

Նախագծում համապատասխան կետերը խմբագրվել են:

	2. 
	
	Նախագծի հավելվածի 6-րդ կետում «փաստաթղթի» բառն անհրաժեշտ է փոխարինել «իրավական ակտի» բառերով:


	Ընդունվել է: 

Նախագծում համապատասխան կետը խմբագրվել է:

	3. 
	
	Նախագծի հավելվածի 6-րդ կետում «սահմանված» բառից հետո անհրաժեշտ է լրացնել «աուդիտ իրականացնող անձանց գործունեության» բառերը` համաձայն նախագծի 4-րդ կետի և «Իրավական ակտերի մասին» ՀՀ օրենքի 36-րդ հոդվածի պահանջների:


	Ընդունվել է: 

Նախագծում համապատասխան կետը խմբագրվել է:

	4. 
	ՀՀ էկոնոմիկայի նախարարություն
	Նախագծի վերաբերյալ առաջարկություններ չեն ներկայացվել:

